
Enfomasyon pou Lokaté Rezidansyel paj 1

Nan New Jersey yo pakab deloje w san yon jijman emét pa Tribinal Siperye New Jersey a. Ou gendwa
pou prezante nan tribinal pou defann tet ou kont delojman a nan seksyon pwopriyete/lokaté tribinal
Siperyé New Jersey a, Seksyon Espesyal Sivil la.

Ti depliyan sa a ap ba w enfomasyon jeneral konsénan tout dwa w yo antan ke lokate ak kijan yon
pwosesis pou delojman kab fét. Depliyan an pa la pou ranplase konsey legal ni li pa la pou reponn tout
kesyon ou ta ka genyen konsenan sitiyasyon ou. Tout sitiyasyon ki gen pou we ak delojman komesyal,
lokasyon pa tem oswa lokasyon kote pwopriyete a abite sou pwopriyete a ak kote ki gen youn oswa de
pwopriyete pou Iwe, ta kab tonbe anba 10t lwa adisyonel.

Si w ap chache jwenn konsey legal, ou fét pou kontakte yon avoka. Si ou pa gen yon avoka, asosyasyon
bawo konte kote ou rete a (county bar association) kab ede w jwenn youn.. Si ou pa gen mwayen pou
peye yon avoka, ou gendwa kontakte Sévis Legal New Jersey (Legal Services of New Jersey/LSNJ) pou
we si ou kalifye pou sévis legal gratis yo.

Yon lokaté oswa pwopriyeteé ki se yon koporasyon oswa yon patnarya ak responsabilite limite fét pou
reprezante pa yon avoka New Jersey nan tout koze ki depoze nan seksyon pwopriyeté/lokate a.

Rezon pouki yon Pwopriyete ta ka Deloje w
Sa ki swiv la a se yon lis kek rezon pouki yon pwopriyete ta ka mande pou yo deloje w:
e Ou pa peye lwaye w.
e Ou peye lwaye w an reta souvan.
e Ou gen move konpotman.
e Ou detwi oswa koze dega nan pwopriyete a.
e Ou an kontravansyon ak tout tem kontra lokasyon a oswa lot dokiman.

e Yo kondane w de yon zak ki gen rapo ak dwaog.

Remak: Pou tout rezon ki mansyone anle yo, eksepte pou lwaye ki pa peye, pwopriyeté a fét pou ba w
avi alekri kote li mande w pou sispann sa w ap fé a anvan li prezante yon demann pou delojman. Tout
kopi avi yo kote li mande w pou sispann oswa pou remedye konpotman a fet pou akonpaye plent
delojman a ke pwopriyete depoze nan tribinal la.

Si pwopriyeté w ap asiyen ou selman paske ou pa peye Iwaye w, yo pap kab deloje w si w peye tout
lajan w dwe a anvan jou ouvrab la fini jou pwosé a.

Yaksepte Lajan Kontan, chek setifye oswa chék postal (money order) a 1od de Treasurer, State of New
Jersey selman. Yo pa aksepte chék pésonel.

Antant Anvan jou Pwose a

Si w ansanm ak pwopriyete a nou rive a yon antant (aranjman) anvan dat pwose a, ou fét pou prezante
kanmém nan tribinal pou jij la revize ak apwouve antant la. Ou fét pou prezante ak yon Kopi Orijinal
siyen antant la.

Preparasyon pou Pwose

Antan ke lokaté, ou féet pou prezante nan tribinal pou ka defann tet ou de tout reklamasyon pwopriyeté a
gen kont ou. Ou pa gendwa soumét yon repons alekri. Nenpot ki temwen ou ta genyen fét pou prezante
nan tribinal ansanm avek ou; tribinal la pap aksepte yon repons alekri siyen pa temwen a. Si w ap
prezante nan tribinal san avoka, w ap oblije entewoje temwen ou a. Se yon bon lide pou prepare tout
kesyon ou pral poze temwen ou an anvan ou prezante nan tribinal.

Pote tout dosye w yo ka va ede w pwouve ka w nan tribinal la, seten dosye ta kab enkli:
e Tout resi lwaye yo, chék ki touche deja, chék postal (money order).
e Kopi kontra lokasyon, orijinal la ta pi bon toujou.
e Letyo akavi yo ki dirije bay pwopriyeté a oswa ki vinni de li menm.
e Tout foto yo.
e Tout Iot dokiman ou kwe ta ka ede w defann ka yo leve kont ou an.

Si w pa peye Iwaye w paske pwopriyete a pat fé tout reparasyon yo oswa li pat fe antretyen yo, ou fet
pou pwouve ba tribinal la ke pwoblém yo se pwoblém grav yo ye epi tou, yo afekte kapasite w pou viv
nan rezidans la.

Enpotan: Nan tout ka yo, ou fet pou prezante nan tribinal ak tout lajan pwopriyete a di w dwe li menm
si w pata dako ak pwopriyete a. Si tribinal la ta detemine ke dapré lalwa ou dwe lajan a, rezon pou ki ou
pat peye a pa gen okenn enpotans. Malerezman, yon maladi, pédi travay oswa depans medikal ke w pat
prevwa pa rezon legal pou sispann peye lwaye w. Si yo ta detemine ke w dwe lajan a epi pwopriyeté a
pa vle fé okenn aranjman pou peye pa moso, W ap oblije peye tout montan a net anvan femti jou ouvrab
dat ou al nan tribinal la oswa tribinal la takab emét yon jijman pou deloje w. Yon jijman pou delojman
se premye pa ve yon delojman.

Yaksepte Lajan Kontan, chek sétifye oswa chék postal (money order) a 1od de Treasurer, State of New
Jersey sélman. Yo pa aksepte chek pésonél.

Jou Pwoseé a

Ni pwopriyeté ni lokaté fét pou prezante nan tribinal a le ak dat ki parét sou manda a. Prezante ak tout
evidans ak temwen wap bezwen yo pou defann tét ou. Ya va anonse lis tout ka yo odebi seyans tribinal
la. Ou fét pou reponn prezan lé yo site non ou.

1. SIW PA PREZANTE NAN TRIBINAL (Jijman pa defo) - yap emeét yon jijman pa defo an fave
Pwopriyete a. Sa ta kab koze yo deloje w.

2. SIPWOPRIYETE A PA PREZANTE NAN TRIBINAL (anilasyon) - ka a va anile.

3. SINOU TOUDE PREZANTE NAN TRIBINAL
e Yo ta kab mande w ansanm ak pwopriyete al chita ak yon medyaté pou eseye ranje kaa. W
ap oblije ranpli tout fom apwopriye yo ke jij la fét pou revize ak apwouve anvan tribinal la ka
aksepte antant la.

e Siw parive fe yon antant, jij la va tande ka w an. Jij la swa va akode oubyen refize jijman
pou delojman a. Yon jijman pou delojman se premye pa vé yon delojman.

Jijman pou Posesyon/Manda Delojman

Si yo ta anrejistre yon jijman pou posesyon, pwopriyeté kap pran mezi pou deloje w. Si w pa demenaje
rezidans la, yon Ofisye Inite Sivil Espesyal, pa pwopriyeté a, va sevi w ak yon manda pou deloje. Le yo
sevi manda delojman, ou fet pou demenaje kay la nan two jou ouvrabb. Si w pa demenaje, Pwopriyete a
kab mande Ofisye Inte Sivil Espesyal la pou deloje w.

Apre Jijman Delojman

Gen kék bagay ou ta ka toujou fe apré w finn prezante nan dat fikse pou tribinal la ki ta kab chanje
rezilta yo; mezalo, w fét pou notifye pwopriyeté a si w ta deside pouswiv nenpot nan aksyon ki swiv yo
nan tribinal:

e Ou kab mande yon lod pou Delojman yon fason Odone ki ta ba w plis tan pou demenaje;
nomalman pa plis de set jou konte sou kalandriye a.

e Ou kab mande pou yo akode w yon ranvwa delojman a akoz difikilte pou jiska si mwa. Ou pap
kab aplike pou ranvwa sa a amwens ke w peye tout lajan ou dwe pwopriyete a, ak tout Iot fre yo.
Si w peye tout lajan ou dwe a epi yo akode w ranvwa tanporeé a akoz de difikilte, ou fét pou
konfome w ak kontra lokasyon orijinal la epi peye tout lwaye w pandan sejou w.

e Ou gendwa aplike pou tribinal la anile (anile) jijman delojman a. Reket sa a pa akode souvan epi
li mande sikonstans legal ekspesyonel.

Kontakte Seksyon Pati Sivil Espesyal Biwo Grefye a pi vit posib pou aplike pou nenpot ki sitiyasyon ki
make anle a.

Enplimantasyon Antant

Si w panse ke pwopriyeté a pa konfomel ak antant ou siyen nan tribinal la, ou fét pou ekri ak soumét yon
setifikasyon. Setifikasyon an pou fét an angle. Yon sétifikasyon se yon deklarasyon, alekri ak siyen pa
w, ki eksplike pouki w kwe pwopriyeté a vyole antant la. Alafen deklarasyon ou an, ou fét pou enkli
paragraf swivan a:

“| certify that the foregoing statements made by me are true. | am aware that if any of the foregoing
statements made by me are willfully false, I am subject to punishment.” Asire w ke w siyen ak mete dat
sou dokiman an nan fen deklarasyon a.

Ou fet pou swa voyel pa lapos oubyen depoze setifikasyon tou siyen a nan tribinal la epi voye yon kopi
swa pa lapos nomal ba avoka a olye de pwopriyete a.

Depo Sekirite Rezidansyel

Nan New Jersey, yon pwopriyete kab touche jiska 1 %2 mwa lwaye kom depo sekirite. Pwopriyeté a
egzije depo sekirite pou peye pou nenpot ki dega ki ta fét nan kay la oswa pou kouvri Iwaye ki pa peye
apre w fin demenaje. Pwopriyete a fet pou depoze depo sekirite a nan yon kont ak entere nan yon delé
de 30 jou apati di moman li resevwa lajan a nan men ou.

Pwopriyete a fét pou notifye w alekri nan yon dele de 30 jou apati di moman li resevwa depo a, epi pou |
founi w ak enfomasyon swivan sa yo:

1. Non ak adres labank kote lajan a depose.

2. Montan depo a.

3. Tip kont labank la.

4. Entere aktyel kont la.

Pwopriyete a fét pou voye yon eta de kont ki a jou ak enfomasyon baze pa lane, oswa nan yon dele de
30 jou si:

e |i mete depo sekirite a nan yon Iot bank, oswa
e si bank la ta fizyone ak yon lot bank, oubyen, oswa

e Yo ta vann pwopriyete ki nan lokasyon a.

Pwopriyete a ta fét pou swa peye w montan entere anyel la kash, oubyen dedwi montan enteré anyel la
sou lwaye a.

Pwopriyete a pa gendwa dedwi okenn lajan de depo sekirite toutotan ou pa demenaje de kay la. Si
pwopriyete a ta vle sévi ak depo sekirite a pou peye pou dega oswa pou Iwaye ou dwe, li fet pou notifye
w alekri nan yon delé de 30 jou apré w fin demenaje de kay la. Se responsabilite w pou founi
pwopriyeté ak nouvo adres ou pou pwopriyete a ka kontakte w osijé de depo sekirite a. Si w dwe plis
lajan ke montan depo sekirite a, epi/oswa ou koze dega nan pwopriyete a ki ta depase izaj nomal,
pwopriyeté a gendwa asiyen ou pou tout rés montan adisyonel ou dwe a.

Delojman llegal oswa Kadnase akse a pwopriyete a

Yon pwopriyete pa gendwa deloje yon lokaté oswa retire efé pésonél ou yo de pwopriyete lap Iwe a san
li pa genyen yon jijman pou posesyon ak yon manda pou deloje lokaté a nan men tribinal la. Sel yon
Ofisye Seksyon Espesyal Sivil la kab deloje yon moun pou yon pwopriyeté. Li ilegal pou yon
pwopriyeté deloje w epi chanje kadna, poze sele pot yo oswa femen gaz, dlo oswa elektrisite. Yon
pwopriyeté pakab pran posesyon ni efé pesonél ou yo ni meéb ou yo pou fose w peye lwaye. Si yo bloke
aksé w a kay la, ou gendwa prezante yon plent nan tribinal la. Nan plent ou an, ou kab mande pou yo
pémet ou rantre nan kay la, epi tou, ou kab mande pou yo peye w dedomajman. Tout fom sa yo
disponib nan Seksyon Espesyal Sivil Biwo Grefye a oswa nan njcourts.com

Kijan pou Rekipere Fré Legal (si ta gen okenn) oswa Kredi pou Lwaye

Si w siyen yon kontra lokasyon swa le 1 ye fevriye 2014 ou apré Ki di ke w antan ke lokaté, ou ta kab
responsab fré legal pwopriyeté a oswa tout depans oubyen fré ki takab rekipere antan ke lwaye adisyonél,
ou gen menm dwa a tou pou pwopriyete a ranbouse w pou tout fré legal oswa depans si w ta gen sikse
nan defans ou. Meézalo, si w ap evite yo deloje w epi w peye tout Iwaye ou dwe epi ou pat gen rezon
valab pouki ou pat peye lwaye a le ou te fét pou peye li, le sa a ou pap kab mande okenn ranbousman ni
depans ou yo ni fre avoka yo. Jij la va detémine si yo dwe w fré oswa kelkeswa depans epi tou, la va
deside si pou li akode w lajan oubyen kredi sou Iwaye nan lavni.

Se Divizyon Pratik Sivil
Sistem Jidisye New Jersey a
Ki pibliye bwochi sa a
Civil Practice Division

Stuart Rabner

Dwayen Tribinal la
Chief Justice

Glenn A. Grant, J.A.D.

Direkté Administratif Pwovizwa Tribinal yo
Acting Administrative Director of the Courts

Jennifer M. Perez

Direkte, Biwo Tribinal Premye Enstans yo
Director, Office of Trial Court Services

Kevin M. Wolfe

Direkté Adjwen, Pratik Sivil la
Assistant Director, Civil Practice

Lloyd Garner
Chef, Sevis Pati Sivil Espesyal yo
Chief, Special Civil Part Services

